ԱՄՓՈՓԱԹԵՐԹ

«Դիլիջանի զարգացման ծրագիր» ներդրումային ծրագրի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
22.02.2018թ.

№01/2-4/3196-18

	«Դիլիջանի զարգացման ծրագիր» ներդրումային ծրագրի նախագծի Բաղադրիչ 1-ի՝ «Չաում Դիլիջան» Կենտրոնի հիմնման «Մարտավարական խնդիրները» բաժնում ֆինանսավորման աղբյուրների մասով դիտարկվել է նաև ՀՀ կառավարության մասնակցությունը: Ուստի ծրագրի վերաբերյալ վերջնական դիրքորոշում հնարավոր է ներկայացնել ակնկալվող ֆինանսավորման չափի և մեխանիզմների մասով համապատասխան հստակեցումների առկայության պարագայում:
	Ընդունվել է
	Ներդրումային ծրագրի նախագծի Բաղադրիչ 1-ի՝ «Մարտավարական խնդիրները» բաժնում ֆինանսավորման աղբյուրներից հանվել են  «ՀՀ կառավարություն» բառերը։

	ՀՀ բնապահպանության նախարարություն
22.02.2018թ.

№ 1/22.4/10368-18

	1) «Քաղաքային լճի և հարակից տարածքի բարեկարգում» 2-րդ բաղադրիչում նշել ջրահեռացման վայրը:
	Չի ընդունվել

	Ներկայումս քաղաքային լճում առկա է ջրահեռացման վայր, սակայն, այդ վայրի արդյունավետությունը կարող է գնահատվել տեխնիկատնտեսական հիմնավորման և աշխատանքային նախագծի  շրջանակներում 

	
	2) «Քաղաքային զբոսայգու վերակառուցում» 3-րդ բաղադրիչում նշել ոռոգման ջրի աղբյուրը:
	Չի ընդունվել


	Ոռոգման ջրի աղբյուրի հստակեցումը կլինի տեխնիկատնտեսական հիմնավորման և աշխատանքային նախագծի  շրջանակներում

	
	3) «Քաղաքային մարզադաշտի վերակառուցում» 4-րդ բաղադրիչում վերակառուցումից հետո նշել ոռոգման ջրի աղբյուրը:
	Չի ընդունվել


	Ոռոգման ջրի աղբյուրի հստակեցումը կլինի տեխնիկատնտեսական հիմնավորման և աշխատանքային նախագծի  շրջանակներում

	
	Միաժամանակ հայտնում եմ, որ սույն ծրագիրը կնպաստի նաև բնակչության սոցիալ-տնտեսական վիճակի բարելավմանը, նոր աշխատատեղերի ստեղծմանն ու էկոզբոսաշրջության զարգացմանը:
	Ընդունվել է ի գիտություն
	

	ՀՀ տնտեսական զարգացման և ներդրումների նախարարություն
21.02.2018թ.

№04/10.2.1/1323-18
	Ի պատասխան Ձեր ս.թ. փետրվարի 14-ի թիվ 01/16.1/851-18 գրության` հայտնում ենք, որ ՀՀ տնտեսական զարգացման և ներդրումների նախարարությունը սկզբունքորեն դեմ չէ «Դիլիջանի զարգացման ծրագիր» ներդրումային ծրագրի իրականացմանը:

Նշենք, որ «Հայաստանի Հանրապետության Տավուշի մարզի Դիլիջան համայնքի և հարակից տարածքների զարգացման և ներդրումների խրախուսման մասին» ՀՀ օրենքով սահմանված հարկային արտոնությունների ստացման տեսանկյունից ծրագրի իրագործման հետագա փուլերում անհրաժեշտ կլինի նաև համապատասխան հաշվարկ-հիմնավորումների տրամադրումը: 

Միաժամանակ, կարևորում ենք ՀՀ առողջապահության նախարարության դիրքորոշումը Դիլիջանում տարածաշրջանային նորարարական բժշկական ծառայություններ մատուցող կենտրոնի (Հայաստանում ցողունային բջիջների օգտագործման վրա հիմնված բուժում) հիմնման վերաբերյալ:
	Ընդունվել է մասնակի
	Ներկայումս ընթանում է տեխնիկատնտեսական ուսումնասիրություն, ինչի շրջանակներում ներկայացվելու է նաև առողջարանային կենտրոնի կողմից մատուցվող ծառայությունների ցանկը, ինչպես նաև ՀՀ օրենսդրության կատարելագործման անհրաժեշտությունը։ 
Ներդրումային ծրագրի նախագծի «Ծրագրի իրականացման գործընթացում առկա ռիսկեր» բաժնում ՀՀ իրավական դաշտի կատարելագործման բաժինը խմբագրվել է։
Ծրագրի նախագիծը քննարկվել է ՀՀ առողջապահության նախարարության հետ:
  

	ՀՀ ԿԱ քաղաքաշինության պետական կոմիտե
21.02.2018թ.

№ 04/10.2.1/1323-18
	ՀՀ ԿԱ քաղաքաշինության պետական կոմիտեն, քննարկելով Հայաստանի զարգացման նախաձեռնւթյուններ բարեգործական հիմնադրամի կողմից մշակված Դիլիջանի զարգացման ծրագիր ներդրումային ծրագրի նախագիծը, հավանություն է տալիս դրան:

Միևնույն ժամանակ հայտնում եմ, որ ներկայացված ծրագիրը մշակված է բարձր մասնագիտական մակարդակով և լիովին արտացոլում է Դիլիջանի զարգացմանն առնչվող արդի կենսական խնդիրներն ու դրանց արդյունավետ լուծման ուղիները:
	Ընդունվել է ի գիտություն
	

	ՀՀ սպորտի և երիտասարդության հարցերի նախարարություն
19.02.2018թ.

№ 1/05/239-18
	Հայաստանի Հանրապետության սպորտի և երիտասարդության հարցերի նախարարությունը «Դիլիջանի զարգացման ծրագիր» ներդրումային ծրագրի նախագծի վերաբերյալ առաջարկություններ և դիտողություններ չունի։
	Ընդունվել է ի գիտություն
	

	ՀՀ Տավուշի մարզպետարան
19.02.2018թ.

№ 01/21.1/814-18

	«Դիլիջանի զարգացման ծրագիր»  ներդրումային ծրագրի նախագիծը քննարկվել է ՀՀ Տավուշի մարզպետարանում Դիլիջան համայնքի ղեկավարի մասնակցությամբ: Նախագծի վերաբերյալ առաջարկություններ և  դիտողություններ չունենք:    
	Ընդունվել է ի գիտություն
	

	ՀՀ առողջապահության նախարարություն
12.03.2018թ.

№ԼԱ/06.1/2625-18
	ՀՀ առողջապահության նախարարությունը ողջունում է «Դիլիջանի զարգացման ծրագիր» ներդրումային ծրագրի նախագծով նախատեսված «Չաում Դիլիջան» առողջարանային կենտրոնի հիմնումը, ինչը դրական ազդեցություն կունենա           ՀՀ կառավարության կողմից գերակա սահմանված առողջապահության ոլորտի զարգացման, ինչպես նաև Հայաստանը որպես տարածաշրջանային առողջապահական կենտրոնի ձևավորման գործընթացի վրա:        
	Ընդունվել է ի գիտություն
	

	ՀՀ մշակույթի նախարարություն
27.03.2018թ.

№01/14.2/1777-18
	«Դիլիջանի զարգացման ծրագիր» ներդրումային ծրագրի, ինչպես նաև «Դիլիջանի զարգացման ծրագիր» ներդրումային ծրագրին  հավանություն տալու և ծրագրի նկատմամբ հսկողություն իրականացնելու մասին» ՀՀ կառավարության որոշման նախագծերի վերաբերյալ սկզբունքային դիտողություններ և առաջարկություններ չկան: 

         Միաժամանակ, համաձայն «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի 22-րդ հոդվածի, խնդրում ենք որոշման նախագծում նախատեսել դրույթ «Չաում Դիլիջան» կենտրոնի տեղավայրին առնչվող հողի հատկացման փաստաթղթերը և կառուցապատման նախագծերը սահմանված կարգով ՀՀ մշակույթի նախարարության համաձայնեցմանը ներկայացնելու վերաբերյալ՝ քաղաքի պատմականորեն ձևավորված միջավայրի վրա նորակառույցի ազդեցությունն ուսումնասիրելու համար:  
	Ընդունվել է ի գիտություն
	Հողամասի նպատակային նշանակությունը փոփոխելիս, ինչպես նաև նախագծման թույլտվությունը տրամադրելիս՝ գործող ընթացակարգերին համապատասխան՝ վերջիններս կհամաձայնեցվեն ՀՀ մշակույթի նախարարության հետ:

	ՀՀ ԿԱ պետական եկամուտների կոմիտե

Ի կատարումն ՀՀ վարչապետի պաշտոնակատարի

27.04.2018թ. թիվ 02/24.9/6340-18 հանձնարարականի
	«Հայաստանի Հանրապետության Տավուշի մարզի Դիլիջան համայնքի և հա​րա​կից տարածքների զարգացման և ներդրումների խրախուսման մասին» ՀՀ օրենքի 6-րդ հոդվածի 1-ին մասի համաձայն՝ նույն օրենքի իմաստով ծրագիր է ՀՀ կա​ռա​վա​րութ​յան հաստատած՝ առնվազն երկու միլիարդ ՀՀ դրամի ներդրմամբ տարած​քում առանձին ոլորտի զարգացումը կամ օբյեկտի և (կամ) ենթա​կա​ռուց​վածք​ների կառու​ցումը ներկայացնող փաստաթուղթը: Միաժամանակ, նույն հոդվածի 4-րդ մասի հա​մա​ձայն՝ ՀՀ կառա​վարության հաստատած ծրագրերի շրջանակներում այն իրակա​նաց​նող անձինք օգտվում են օրենքի 5-րդ գլխով սահմանված արտոնություններից:

Օրենքի 10-րդ հոդվածով սահմանված են ՀՀ կառավարության հաստատած ծրագրի իրականացման շրջանակներում այն իրականացնող անձանց և ենթա​կա​պա​լա​​ռուների հարկային արտոնությունները: Միաժամանակ, օրենքի 12-րդ հոդվածի 8-րդ մա​սին համապատասխան՝ օրենքի 10-րդ հոդվածով սահմանված հարկային արտո​նութ​​յունների կիրառության կարգը (ներառյալ՝ արտոնությունների կիրառության հա​մար հիմք ընդունվող` գործարքների կատարումը հիմնավորող փաստաթղթերը) հաս​տատ​​ված են ՀՀ կառավարության 02.06.2016թ. N583-Ն որոշմամբ:

Քննարկման ներկայացված նախագծի 3-րդ կետով նախատեսված է, որ որո​շումն ուժի մեջ է մտնում պաշտոնական հրապարակմանը հաջորդող օրվանից և տա​րած​վում է 2017 թվականի նոյեմբերի 1-ից հետո ծրագրի շրջանակներում իրա​կա​նաց​ված (իրականացվող) գործարքների և գործառնությունների վրա: Հայտնում ենք, որ նախագծի 3-րդ կետը արտոնությունների կիրա​ռութ​յան առումով խնդրահարույց է, հաշվի առնելով հետևյալը.
	
	

	
	1) մինչև ծրագրի հաստատումն իրականացված գործարքների մասով օրենքի ուժով արդեն իսկ ծագել են հարկային պար​տա​վո​րութ​յունները, և խնդիրներ են առա​ջա​նալու արդեն իսկ ծագած պարտա​վո​րութ​յունների մասով ՀՀ կա​​​ռավարության որոշ​մամբ հարկային արտոնություններ տրա​մադրելու առումով: Մաս​​​նավորապես, հարկ է նկատի ունենալ, որ եթե ապրանքների մատա​կա​րարման և ծա​​​ռա​​յությունների մատուցման մասով դուրս են գրվել հարկային հաշիվներ, ապա այդ հաշիվներում առանձնացված ԱԱՀ-ի գումարները ենթակա են վճարման,      
	Ընդունվել է ի գիտություն
	ԱԱՀ-ի մասով հարկային պարտավորություններ չեն առաջացել

	
	2) 2) ՀՀ կառավարության 02.06.2016թ. N583-Ն որոշման 2-րդ կետի համաձայն՝ նույն որոշումն ուժի մեջ է մտնում պաշտոնական հրապարակման օրվան հաջորդող օրվանից, բացառությամբ օրենքի 10-րդ հոդվածի 1-ին մասով սահմանված հարկային արտոնությունների, որոնք տարածվում են օրենքով սահմանված կարգով ծրագիրը հաստատելուց հետո ծագող հարաբերությունների նկատմամբ:
	Ընդունվել է ի գիտություն
	Նախագծային փաթեթում ներառվել է «Հայաստանի Հանրապետության կառավարության 2016 թվականի  հունիսի 2-ի №583-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի համաձայն՝ այդ որոշման 2-րդ կետով սահմանվող բացառությունների շարքից հանվել է «Հայաստանի Հանրապետության Տավուշի մարզի Դիլիջան համայնքի և հա​րա​կից տարածքների զարգացման և ներդրումների խրախուսման մասին» ՀՀ օրենքի 10-րդ հոդվածի 1-ին մասի 4-րդ կետը, որով ծրագիրն իրականացնող անձանց կողմից ոչ ռեզիդենտ իրավաբանական անձանց վճարվող, գործող օրենսդրության համաձայն, հայաստանյան աղբյուրներից ստացվող եկամուտներն ազատվում են շահութահարկից: 

	ՀՀ արդարադատության նախարարություն
05.04.2018թ.

№01/52700-18

	«Դիլիջանի զարգացման ծրագիր» ներդրումային ծրագրին հավանություն տալու և ծրագրի նկատմամբ հսկողություն իրականացնելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն
	


